
Brahmanaribhih Kritam Krishnanarayana Stotram

ப்³ரஹ்மநாரீபி: ⁴ க்ரு’தம் க்ரு’ஷ்ணநாராயணஸ்தோத்ரம்

ததா² தே³வ்யோ ப்³ரஹ்மநார்ய: புபூஜுஶ்சோபதா³ந்விதா: ।
ந்ரு’த்யகீ³தோத்ஸவாँஶ்சக்ரு:ஸ்வாவாஸே யஜ்ஜநார்த³ந:॥ 75॥
ஸர்வார்பணம் ப்ரசக்ருஶ்ச ப்³ரஹ்மேஶாய பராத்மநே ।
துஷ்டுவு:ஶ்ரீஜயாகாந்தம் நரா நார்யஶ்ச தாபஸா:॥ 76॥
“நம:ஸர்வாவதாராணாமவதாரிந் பராத்மநே ।
முக்தாநாம் மண்ட³லாவாஸாயாऽபி மாநுஷவாஸிநே ॥ 77॥
க்ரு’பாலவே ஸத்யலோகலாப⁴தா³ய ச தே நம: ।
நமஸ்தாபஸதே³வாய தபோலோகாக³தாய தே ॥ 78॥
நமோ மோக்ஷப்ரதா³த்ரே தே நம: பித்ரு’ப்ரமோசிநே ।
நமோऽநந்தஸ்வரூபாயாநந்தஶக்த்யபி⁴ஶாலிநே ॥ 79॥
நமோ ப்³ரஹ்மப்ரியாகாந்தஸ்வரூபாயாந்தராத்மநே ।
ஹரிப்ரியாபி⁴ஸேவ்யாய பா³லக்ரு’ஷ்ணாய தே நம:॥ 80॥
தபோலோகஸ்தப:ப்ராப்யஸ்தப:க்ஷயே க்ஷயம் வ்ரஜேத் ।
தாபஸாஶ்ச க³தைஶ்வர்யா நஶ்யந்தி ப⁴வஸாக³ரே ॥ 81॥
ஹரிம் விநா ந வை முக்தி: ஸோऽயம் ப⁴வாநுபாக³த: ।
உத்³தா⁴ரய தபோலோகாத் ஸம்ஸாரஸாக³ராதி³த:॥ 82॥
பூர்வேஷாம் கல்பகாலாநாம் புண்யபா⁴ஜோ வயம் த்விஹ ।
க்ரு’பயா நிவஸாமோ ஹி யத்³யபி ஶ்ரீபு⁴ஜ:ஸதா³॥ 83॥
ததா²பி தவ ஸாந்நித்⁴யம் பாத³யோ: பூஜநம் து ந: ।
கதா³பி ப்ராப்யதே நைவ நாவாப்யேத க்ரு’பாம் விநா ॥ 84॥
ஸ்வர்க³ஸத்யாந்தலோகாநாம் நிவாஸிநாம் து ஸர்வதா² ।
மஹாபுண்யாநி ஸந்த்யேவ கேவலம் ப³ந்த⁴நாநி ஹி ॥ 85॥
நைவ புண்யப²லம் போ⁴க³மந்தராந்யத் ப்ரவர்ததே ।

இயம் து கருணா தேऽத்ர ஹரே யத்³த³ர்ஶநம் தவ ॥ 86॥
வரம் து பூ⁴தலே ஜந்ம யத்ர க்ரு’ஷ்ணோ ஹ்யவாப்யதே ।
ந தி³நம் து விநா க்ரு’ஷ்ணம் ஸாக்ஷாத் ப்ரு’த்²வீக³தம் க்வசித் ॥ 87॥
அந்யலோகேஷ்வேகவாரம் ஸமாயாஸ்யதி கௌ³ரவாத் ।
மஹாகார்யநிவஹார்த²ம் ஸர்வதா² த்³ரு’ஶ்யஸே ந ஹி ॥ 88॥
வரம் பூ⁴தபிஶாசாதி³ஜந்ம தே³வர்ஷிபித்ரு’த: ।
யத்ர க்வாபி மிலேந்முக்திர்யோக³த:ஶ்ரீஹரே:ஸதாம் ॥ 89॥
தத³த்³ய ப⁴க³வாந் ப்ராப்தோ த³யாஶேவதி⁴ரச்யுத: ।
குரு ந:ஸர்வதா² மோக்ஷமர்த²யாமோ வரம் த்வியம் ॥ 90॥
இதி ஶ்ரீலக்ஷ்மீநாராயணீயஸம்ஹிதாயா: திஷ்யஸந்தாநாத்மகஸ்ய சதுர்த²க²ண்டே³
90-அத்⁴யாயாந்தர்க³தம் ப்³ரஹ்மநாரீபி: ⁴ க்ரு’தம் க்ரு’ஷ்ணநாராயணஸ்தோத்ரம்
ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 4। அத்⁴யாய 94/75-90॥

